
1 Generelt 
Dette dokumentet inneheld krav som oppdragsgjevar stiller i konkurransen om rammeavtale 
for levering av leasingbilar til Samnanger kommune, inkludert krav til system for 
administrasjon av bilparken.   

2 Leveransen 
2.1 Bilar 
Bilane skal oppfylla dei krava som går fram av Bilag 1 a Kravspesifikasjon bilar. Leverandøren 
må fylla ut Bilag 1 a.  

2.2 Dekkskift (sesongomlegging) og dekkhotell 
Leverandør må tilby dekkskift (sesongomlegging) og dekkhotell innanfor avtalen. Dekkskift 
skal utførast på aktuell tenestestad i kommunen. Dei mest aktuelle tenestestadene vil per i 
dag vera Samnangerheimen (Tyssevegen 97) og Frøland (Kvitingsvegen 85).  

2.3 Biladministrasjon 
Leverandøren må tilby biladministrasjon som oppfyller dei krava som går fram av Bilag 1 b 
Kravspesifikasjon biladministrasjon. Leverandøren må fylla ut Bilag 1 b.  

2.4 Restverdirisiko 
Leverandøren skal ha restverdirisikoen for leasingbilane ved avslutta leasingperiode, med 
atterhald for avtalte kostnader knytte til dømes overkøyrde kilometer, skade eller unormal 
slitasje. Pris for erstatningsbil ved planlagt service skal fyllast ut i prisskjemaet (Bilag 3). Det 
same gjeld pris for erstatningsbil ved reparasjonar som ikkje er dekte av garanti eller 
forsikring.  

2.5 Gratis erstatningsbil 
Gratis erstatningsbil må stillast til disposisjon av leverandøren ved reparasjon av eventuelle 
feil/manglar/driftsstans som er dekka av bilen sin garanti.  

2.6 Taksering av uavhengig tredjepart 
Ved avslutning av leasingkontrakt skal bilane takserast av uavhengig tredjepart. Samnanger 
kommune skal ved innlevering etter leasingperioden berre betala kostnader for 
verdireduksjon knytt til «unormal slitasje». I vurderinga av «unormal slitasje» skal «NAF`s til 
ei kvar tid gjeldande retningslinjer for vurdering av unormal slitasje» leggast til grunn. 

3 Fast kontaktperson 
Oppdragsgjevaren skal ha ein fast kontaktperson hos leverandør, som alle førespurnader kan 
rettast til.  

